
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ
___  _____________  2019  թվական  №  ____ -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
  
Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետը և 23-րդ հոդվածի 3-րդ մասը՝ Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի գումարն ավելացնել 30,961.6 հազար դրամի չափով՝ ի հաշիվ «1163 Մասսայական սպորտ» ծրագրի «11002 «Լավագույն մարզական ընտանիք» մրցույթի կազմակերպում և անցկացում» միջոցառման:
2. 2019 թվականի սեպտեմբերի 1-3-ը Հայաստանի Հանրապետության մայրաքաղաք Երևանում կայանալիք Արևելաեվրոպական երկրների լողափնյա վոլեյբոլի տղամարդկանց առաջնության կազմակերպման և անցկացման ապահովման նպատակով Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականի ինն ամսում հատկացնել 7,180.0 հազար դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով): 
3. 2019 թվականի հուլիսի 13-20-ը Ղազախստանի մայրաքաղաք Նուր-Սուլթանում կայացած պարափաուերլիֆտինգի աշխարհի առաջնությանը Հայաստանի մարզական պատվիրակության մասնակցության ծախսերի փոխհատուցման նպատակով Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականի ինն ամսում հատկացնել 544.0 հազար դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով):  
4. 2019 թվականի օգոստոսի 17-26-ը Հունգարիայի Սեգեդ քաղաքում կայանալիք պարականոեի աշխարհի առաջնությանը Հայաստանի մարզական պատվիրակության մասնակցության ապահովման նպատակով Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականի ինն ամսում հատկացնել 1,678.8 հազար դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով): 
5. Հայաստանում զբոսաշրջության զարգացմանը աջակցելու նպատակով Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականի ինն ամսում հատկացնել 5,389.5 հազար դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով): 
6. Հակադոպինգային համաշխարհային գործակալությանը անդամակցման Հայաստանի Հանրապետության 2019 թվականի անդամավճարի վճարումն ապահովելու նպատակով Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականի ինն ամսում հատկացնել 367.6 հազար դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Ընթացիկ դրամաշնորհներ միջազգային կազմակերպություններին» հոդվածով): 
7. Եվրախորհրդի սպորտի մասին համաձայնագրին անդամակցման Հայաստանի Հանրապետության 2019 թվականի անդամավճարի վճարումն ապահովելու նպատակով Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականի ինն ամսում հատկացնել 302.0 հազար դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Ընթացիկ դրամաշնորհներ միջազգային կազմակերպություններին» հոդվածով):
8. [bookmark: _GoBack]«Հայաստանի Հանրապետության 2019 թվականի պետական բյուջեի մասին»  Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» № 1515-Ն որոշման №№ 3, 4, 5, 11, 11.1 և 12 հավելվածներում կատարել փոփոխություններ և լրացումներ` համաձայն №№ 1, 2, 3, 4, 5 և 6 հավելվածների:  
9. Հայաստանի Հանրապետության կրթության, գիտության, մշակույթի և սպորտի նախարարին` սույն որոշման 2-րդ կետով նախատեսված գումարը տրամադրել «Հայաստանի վոլեյբոլի ֆեդերացիա» հասարակական կազմակերպությանը` դրամաշնորհի մասին պայմանագրի հիման վրա: 
10. Հայաստանի Հանրապետության կրթության, գիտության, մշակույթի և սպորտի նախարարին` սույն որոշման 3-րդ և 4-րդ կետով նախատեսված գումարը տրամադրել «Հայաստանի ազգային պարալիմպիկ կոմիտե» հասարակական կազմակերպությանը` դրամաշնորհի մասին պայմանագրերի հիման վրա: 
11. Հայաստանի Հանրապետության կրթության, գիտության, մշակույթի և սպորտի նախարարին` սույն որոշման 5-րդ կետով նախատեսված գումարը տրամադրել «Բու լեռնահեծանվային պարկ» զբոսաշրջության զարգացման հասարակական կազմակերպությանը` դրամաշնորհի մասին պայմանագրի հիման վրա: 
12. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



















ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

«Լավագույն մարզական ընտանիք» մրցույթի համար 2019 թվականին Հայաստանի Հանրապետության պետական բյուջեով նախատեսված է եղել 77,745,800 ՀՀ դրամ: «Լավագույն մարզական ընտանիք» մրցույթի ծրագրում, ինչպես նաև կանոնադրության մեջ կատարվել են որոշ փոփոխություններ, ինչի արդյունքում գոյացել են ազատ ֆինանսական միջոցներ՝ 30,961,000 ՀՀ դրամ: Այդ միջոցներից նախատեսվում է ուղղել՝
1. 7,180.0 հազ. դրամ՝ 2019 թվականի սեպտեմբերի 1-3-ը Հայաստանի Հանրապետության մայրաքաղաք Երևանում կայանալիք Արևելաեվրոպական երկրների լողափնյա վոլեյբոլի տղամարդկանց առաջնության կազմակերպման և անցկացման ապահովման նպատակով,
2. 544.0 հազ. դրամ՝ 2019 թվականի հուլիսի 13-20-ը Ղազախստանի մայրաքաղաք Նուր-Սուլթանում կայանալիք պարափաուերլիֆտինգի աշխարհի առաջնությանը Հայաստանի մարզական պատվիրակության մասնակցության ապահովման նպատակով,
3. 1,678.8 հազ. դրամ՝ 2019 թվականի օգոստոսի 17-26-ը Հունգարիայի Սեգեդ քաղաքում կայանալիք պարականոեի աշխարհի առաջնությանը Հայաստանի մարզական պատվիրակության մասնակցության ապահովման նպատակով,
4. 5,389.5 հազ. դրամ՝ 2019 թվականի ինն ամսում Հայաստանում զբոսաշրջության զարգացմանը աջակցության նպատակով,
5. 367.6 հազար դրամ՝ 2019 թվականի Հակադոպինգային համաշխարհային գործակալությանը անդամակցման Հայաստանի Հանրապետության 2019 թվականի անդամավճարի վճարումն ապահովելու նպատակով,
6. 302.0 հազար դրամ՝ Եվրախորհրդի սպորտի մասին համաձայնագրին անդամակցման Հայաստանի Հանրապետության 2019 թվականի անդամավճարի վճարումն ապահովելու նպատակով։

2019 թվականի սեպտեմբերի 1-3-ը Հայաստանի Հանրապետության մայրաքաղաք Երևանում կայանալիք Արևելաեվրոպական երկրների լողափնյա վոլեյբոլի տղամարդկանց առաջնության կազմակերպում և անցկացում

2019 թվականի սեպտեմբերի 1-3-ը Հայաստանի Հանրապետության մայրաքաղաք Երևանում նախատեսված է անցկացնել լողափնյա վոլեյբոլի տղամարդկանց Արևելաեվրոպական երկրների առաջնությունը, որը համարվում է 2020 թվականին Տոկիոյում անցկացվելիք օլիմպիական խաղերի վարկանիշային մրցաշար: 
Առաջնությանը մասնակցելու հայտ են ներկայացրել եվրոպական ութ երկրներից շուրջ 50 մարզիկներ:
Համաձայն Արևելաեվրոպական երկրների ասոցիացիայի կանոնակարգի՝ մասնակից թիմերը իրենք են հոգում ճանապարհածախսի և կեցության ծախսերը: 
Միջոցառումը կազմակերպելու և անցկացնելու համար անհրաժեշտ  է 13,137.0 հազ. դրամ:
Հայաստանի վոլեյբոլի ֆեդերացիան հնարավորություն ունի անձնական միջոցներից տրամադրելու 5,957.0 հազ. դրամ:
Ուստի միջոցառումը պատշաճ ձևով կազմակերպելու և անցկացնելու համար անհրաժեշտ է Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականին հատկացնել 7,180.0 հազ. դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից: 
Պաշտոնական գրությունը, ծախսերի հիմնավորող փաստաթղթերը և ծախսերի նախահաշիվը կցվում են: 
Հաշվի առնելով վերագրյալը՝ անհրաժեշտություն է առաջացել 2019 թվականի սեպտեմբերի 1-3-ը Հայաստանի Հանրապետության մայրաքաղաք Երևանում նախատեսված լողափնյա վոլեյբոլի Արևելաեվրոպական երկրների տղամարդկանց առաջնությունը կազմակերպելու և անցկացնելու նպատակով Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականին հատկացնել 7,180.0 հազ. դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով): 

2019 թվականի հուլիսի 13-20-ը Ղազախստանի մայրաքաղաք
Նուր-Սուլթանում կայանալիք պարափաուերլիֆտինգի
 աշխարհի առաջնությանը Հայաստանի մարզական 
պատվիրակության մասնակցություն

«Հայաստանի ազգային պարալիմպիկ կոմիտե» ՀԿ-ն ստացել է հրավեր և մասնակցել է 2019 թվականի հուլիսի 13-20-ը Ղազախստանի մայրաքաղաք Նուր- Սուլթանում կայացած պարափաուերլիֆտինգի աշխարհի առաջնությանը: Հայաստանը ներկայացնելու է Եվրոպայի արծաթե մեդալակիր, միջազգային բաց առաջնությունների արծաթե և բրոնզե մեդալակիր Գրետա Վարդանյանը: Մարզուհու մասնակցությունը այս առաջնությանը կարևորվում է նրանով, որ այն վարկանիշային է, և ցուցաբերած արդյունքները հնարավորություն կտան նրան ձեռք բերելու ուղեգիր՝ Տոկիոյի 2020 թվականի ամառային պարալիմպիկ խաղերին  մասնակցելու համար: Մարզուհուն ուղեկցելու են մարզիչ Արտակ Ներսիսյանը և պատվիրակության ղեկավարը:
Հաշվի առնելով վերոգրյալը՝ անհրաժեշտություն է առաջացել 2019 թվականի հուլիսի 13-20-ը Ղազախստանի մայրաքաղաք Նուր-Սուլթանում կայացած պարափաուերլիֆտինգի աշխարհի առաջնությանը Հայաստանի մարզական պատվիրակության ծախսերի փոխհատուցման նպատակով Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականին հատկացնել 544.0 հազ. դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով):

2019 թվականի օգոստոսի 17-26-ը Հունգարիայի Սեգեդ քաղաքում  կայանալիք պարականոեի աշխարհի առաջնությանը Հայաստանի 
մարզական պատվիրակության մասնակցություն

«Հայաստանի ազգային պարալիմպիկ կոմիտե» ՀԿ-ի մարզիկ Արթուր Պետրոսյանը ստացել է հրավեր՝ մասնակցելու 2019 թվականի օգոստոսի 17-26-ը Հունգարիայի Սեգեդ քաղաքում անցկացվելիք պարականոեի աշխարհի առաջնությանը: Մարզիկի մասնակցությունը այս առաջնությանը կարևորվում է նրանով, որ այն վարկանիշային է, և ցուցաբերած արդյունքները հնարավորություն կտան նրան ձեռք բերելու ուղեգիր՝ Տոկիոյի 2020 թվականի ամառային պարալիմպիկ խաղերին մասնակցելու համար:
Մարզիկին ուղեկցելու է մարզիչը՝ Ավետիք Մալխասյանը:
Ի կատարումն ՀՀ վարչապետի 2019 թվականի հուլիսի 10-ի 
N 02/11.3/27071-2019 հանձնարարականի  և հաշվի առնելով վերոգրյալը՝ անհրաժեշտություն է առաջացել 2019 թվականի օգոստոսի 17-26-ը Հունգարիայի Սեգեդ քաղաքում կայանալիք պարականոեի աշխարհի առաջնությանը Հայաստանի մարզական պատվիրակության մասնակցության ապահովման նպատակով Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականին հատկացնել 1,678.8 հազ. դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով):

Հայաստանում զբոսաշրջության զարգացմանը պետական աջակցություն

«Բու լեռնահեծանվային պարկ» զբոսաշրջության զարգացման ՀԿ-ն նախատեսում է Վանաձոր քաղաքի անտառամերձ հատվածներում կառուցել հեծանվային պարկ և զարգացնել լեռնահեծանվային սպորտը Հայաստանում: Պարկը նախատեսում է լեռնահեծանիվի մարզադպրոցի ստեղծում, հեծանիվի վարձակալություն, արկածային տուրերի, հեծանվային միջոցառումների, փառատոների կազմակերպում, տարատեսակ ծառայությունների մատուցում պրոֆեսիոնալ և սիրողական հեծանվորդներին, միջազգային և տեղական հեծանվային սիրողական մրցաշարերի կազմակերպում, առողջ ապրելակերպի խթանում և զարգացում Լոռու մարզում։
	Հեծանվահրապարակի մուտքը անվճար է և հասանելի է բոլորի համար, այդ թվում՝ Վանաձորում գործող սոցիալական-հասարակական կառույցների, երեխաների խնամքի կենտրոնների համար՝ «Օրրան» երեխաների կենտրոն, «Վանաձորի մանկատուն» ՊՈԱԿ։
Նախատեսվում են շաբաթական անվճար հեծանվային դասընթացներ և վարժանքներ դպրոցահասակ երեխաների և երիտասարդների համար։
.


«Հակադոպինգային համաշխարհային գործակալությանը անդամակցում» և «Եվրախորհրդի սպորտի մասին համաձայնագրին անդամակցում»
միջոցառումների վերաբերյալ

1. 2019 թվականի ՀՀ պետական բյուջեով «1041 Մեծ նվաճումների սպորտ» ծրագրի շրջանակներում «12004 Հակադոպինգային համաշխարհային գործակալությանը անդամակցում» միջոցառման համար հաստատվել է 4,440.0 հազար դրամ, սակայն համաձայն Հակադոպինգային համաշխարհային գործակալությունից ստացված հաշիվ-ապրանքագրի՝ անհրաժեշտ է վճարել 4,807.6 հազար դրամ: Տարբերությունը կազմում է 367.6 հազար դրամ (հաշվարկը կցվում է):
Հաշվի առնելով վերոգրյալը՝ անհրաժեշտություն է առաջացել 2019 թվականի Հակադոպինգային համաշխարհային գործակալությանը անդամակցման Հայաստանի Հանրապետության անդամավճարի վճարումն ապահովելու նպատակով Հայաստանի Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականի առաջին կիսամյակում հատկացնել 367.6 հազար դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Ընթացիկ դրամաշնորհներ միջազգային կազմակերպություններին» հոդվածով):
2. 2019 թվականի ՀՀ պետական բյուջեով «1041 Մեծ նվաճումների սպորտ» ծրագրի շրջանակներում «12005 Եվրախորհրդի սպորտի մասին համաձայնագրին անդամակցում» միջոցառման համար հաստատվել է 3724.3 հազար դրամ, սակայն ՀՀ արտաքին գործերի նախարարությունից ստացված EPAS-ի հաշիվ-ապրանքագրի (կցվում է) համաձայն անհրաժեշտ է վճարել 4,017.43 հազար դրամ: Տարբերությունը կազմում է 293.2 հազար դրամ և 8.8 հազար դրամ տուգանք՝ վճարման ժամկետը խախտելու համար, ընդամենը 302.0 հազար դրամ (հաշվարկը կցվում է):
Հաշվի առնելով վերոգրյալը՝ անհրաժեշտություն է առաջացել 2019 թվականի Եվրախորհրդի սպորտի մասին համաձայնագրին անդամակցման Հայաստանի Հանրապետության անդամավճարի վճարումն ապահովելու նպատակով Հայաստանի Հանրապետության կրթության, գիտության, մշակույթի և սպորտի նախարարությանը 2019 թվականի առաջին կիսամյակում հատկացնել 302.0 հազար դրամ՝ Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Ընթացիկ դրամաշնորհներ միջազգային կազմակերպություններին» հոդվածով):

Բացատրություն
«Լավագույն մարզական ընտանիք»  մրցույթի ծրագրում և 
կանոնադրության մեջ կատարված  փոփոխությունների արդյունքում 
ազատ ֆինանսական միջոցների գոյացման

Կրճատվել է միջոցառման 1-ին՝ համայքային փուլը: Նախկինում ամեն փուլում անհրաժեշտ է եղել ապահովել առնվազն 8 ընտանիքի մասնակցություն՝ ըստ համապատասխան 4 տարիքային խմբերի: Փորձը ցույց է տալիս, որ առաջին փուլի պարգևատրումները հանելու հետ կապված՝ մասնակիցների անհրաժեշտ քանակությունը հնարավոր չէ ապահովել: Ուստի նպատակահարմար է առաջին՝ համայնքային փուլը չանցկացնել և միջոցառումը սկսել մարզային փուլից, որի արդյունքում կտնտեսվի 3.074.400 ՀՀ դրամ:
Նախկին չորս տարիքային խմբերի ամենակրտսեր երեխաների պարգևատրման փոխարեն այժմ կպարգևատրվի ամենակրտսեր տարիքի միայն մեկ երեխա, որի արդյունքում կտնտեսվի 300.000 ՀՀ դրամ:
3-րդ փուլում նախկինում մասնակցում էին 501 մարզիկներ, իսկ այժմ կմասնակցեն 216-ը, քանի որ եզրափակիչ փուլին նախատեսվում է միայն առաջին տեղը գրաված ընտանիքի մասնակցությունը: Նախկինում նախատեսված 6 օրվա փոխարեն այժմ միջոցառումը կանցկացվի 3 օրում՝ տնտեսելով 979.200 ՀՀ դրամ.
· 3-րդ փուլի հավաստագրերի թղթապանակների քանակի կրճատումից կգոյանա  21.000 ՀՀ դրամ,
· 3-րդ փուլի վկայագրերից՝  600 ՀՀ դրամ,
· 3-րդ փուլի գավաթներից՝  24.000 ՀՀ դրամ,

Կազմակերպչական ծախսերից և օրերի քանակի կրճատման հետևանքով կտնտեսվի.
· մարզադաշտի վարձակալում – 300.000 ՀՀ դրամ, 
· ռադիոհանգույցի վարձակալում – 150.000 ՀՀ դրամ,
· շուրջօրյա շտապ օգնության բժշկական ծառայություն և սպասարկում – 120.000 ՀՀ դրամ,
· մրցավարներին՝ շապիկ, գլխարկ – 72000 ՀՀ դրամ,
· գովազդային նյութերի պատվիրում (հեռուստատեսությամբ գովազդ,  տեսաֆիլմի, գովազդային պաստառների պատվիրում և այլն) – 1.020.200 ՀՀ դրամ,
· փակման արարողություն (ճաշկերույթ՝ 550 հոգի, երաժշտախումբ՝ 4 հոգի) -  3.995.300 ՀՀ դրամ,
· մարզագույք (1-ին փուլ)  - բասկետբոլի գնդակ՝ 2 հատ, դարտս՝ 61 հատ, երկար պարկ՝ 61 հատ, գուրզեր՝ 61 լրակազմ, օդամղիչ հրացանի փամփուշտ՝ 400 հատ*61 քաղաք – 1.830.000 ՀՀ դրամ,
· մարզագույք (2-րդ փուլ) – 360.000 ՀՀ դրամ,
· մարզագույք (3-րդ փուլ) – 310000 ՀՀ դրամ,
· մեդալներ (եզրափակիչ փուլ) – 18000 ՀՀ դրամ,
· հուշանվերներ օրգանական ապակուց եզրափակիչ փուլի մրցումներին  1-ին, 2-րդ և 3-րդ տեղերը գրաված ընտանիքներին և պատվավոր հյուրերի համար – 140.000 ՀՀ դրամ,
· հուշանվերներ մասնակից երեխաներին – 1.425.000 ՀՀ դրամ,
· վկայագրի կաշվե փափուկ թղթապանակ, մետաղե զինանշանով – 75.000 ՀՀ դրամ,
· տրանսպորտային ծախսեր (ՀՀ մարզեր) – 15.300 ՀՀ դրամ,
· հաղորդավարի ծառայություն փակման արարողության ժամանակ – 10.000 ՀՀ դրամ,
· մարզադաշտի ձևավորման ծառայություն – 100.000 ՀՀ դրամ:  

Եզրափակիչ փուլի պարգևատրությունների քանակի կրճատման հաշվին կտնտեսվի.
· պարգևատրում 1-ին, 2-րդ և 3-րդ տեղերը գրաված ընտանիքներին՝ 1.200.000 ՀՀ դրամ,
· ըստ 6 մարզաձևերի 1-ին, 2-րդ և 3-րդ տեղերը գրաված ընտանիքների պարգևատրում – 1.080.000 ՀՀ դրամ,
· վկայագրեր եզրափակիչ – 2.400 ՀՀ դրամ,
· գլխավոր մրցավարական հանձնաժողովի և մրցավարների սնունդ, գիշերավարձ (ուղեգիր) – 480.000 ՀՀ դրամ,
· մրցավարների ճանապարհածախս – 24.000 ՀՀ դրամ,
· մրցավարների դրամական պարգևատրում – 144.000 ՀՀ դրամ,
· հավաստագիր` ըստ մարզաձևերի 1-ին  տեղերը գրաված ընտանիքներին – 1.800 ՀՀ դրամ,
· ՀՀ մարզեր՝ Երևանից և Արցախից (սնունդ, գիշերավարձ) – 643.200 ՀՀ դրամ (պակասեցվել է 1 մրցակցական օր),
· մասնակից թիմեր՝ ՀՀ մարզեր, Երևան քաղաք և Արցախ ճանապարհածախս -  150.000 ՀՀ դրամ (պակասեցվել է 1 մրցակցական օր)։

Ավելի մանրամասն քանակական փոփոխությունների բացատրությունները ներկայացված են միջոցառման ծախսերի նախահաշվում (կցվում է):
Գնային ցուցանիշները բխում են 2018 թվականի «Լավագույն մարզական ընտանիք»  մրցույթի գնման պայմանագրից (կցվում է):









ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունումը Հայաստանի Հանրապետության պետական բյուջեում ծախսերի և եկամուտների էական փոփոխություններ չի առաջացնի: 



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ
ՆՈՐՄԱՏԻՎ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԵՎ ԳՈՐԾՈՂ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ նորմատիվ այլ իրավական ակտերի ընդունման կամ գործող իրավական ակտերում փոփոխություններ կատարելու անհրաժեշտություն չկա: 



